
DEKLARASYON GOUVÈNÈ CUOMO SOU RAPÒ CHANM KOMÈS KI JWENN NEW YORK PAMI 10 PREMYE 
ETA POU KWASANS, RANNMAN, AK BON KOTE POU MOUN VIV  

 

Rapò a montre Eta New York Gen yon Amelyorasyon 11 Pwen Apati Ane Pase 

 

Jodi a, Gouvènè Andrew M. Cuomo te fè deklarasyon ki anba la a konsènan Amelyorasyon 11 pwen New 
York pou mete li pami 10 premye eta yo pou kwasans, rannman, ak kote pou moun viv nan nouvo etid 
Chanm Komès la. Etid la montre “eta ki ankouraje ekspòtasyon, sipòte inovasyon, bay biznis yo konfyans 
ak taks rezonab, ensiste sou ekselans nan edikasyon, epi bay priyorite pou enfrastrikti se premye eta 
kote gen kreyasyon djòb ak kwasans ekonomik.” 
 

Gouvènè Cuomo di konsa, “Konsantrasyon Administrasyon an te toujou epi ap kontinye fè New York 
travay pou ede kreye anpil djòb ak devlope biznis yo nan chak rejyon eta a. Nan lespri antrepriz 
gouvènman an ak nan pwojè New York Works, nou mete eta a nan pozisyon kòm yon patnè pou sektè 
prive a pou ankouraje anpil milya dola nouvo envestisman nan nano-teknoloji ak lòt endistri k ap vanse 
yo.  Nou envesti pou premye fwa nan nouvo estrateji ekonomik rejyonal ki konsantre sou sèl fòs chak 
pati eta a, anplis diminisyon taks sou ti biznis yo ak adopsyon lwa pou pi piti taks sou fanmi klas mwayèn 
yo nan 58 ane. Pandan twò lontan, gouvènman eta a te kont devlopman biznis yo. Jou sa yo fini. Menmsi 
nou toujou gen travay pou fè, rapò sa a montre kèk nan gwo fyète administrasyon nou an, nan tèt 
ansanm avèk lejislati a, fè lè nou travay ansanm.” 
 

Ou kapab jwenn rapò nan sitwèb sa a: http://www.uschamber.com/press/releases/2012/june/new-us-
chamber-study-reveals-how-states-create-policies-produce-jobs (Gade paj 13-14 pou klasman eta-pa-
eta, ak paj 67 pou jwenn enfòmasyon konsènan New York.) 
 

Rapò a te montre gwo ekonomi konplèks “Eta New York te gen bon pèfòmans nan tout mezi yo te pran 
yo, pou mete li pami 25 nan sis (6) sou sèt (7) (kategori).  Eta a te gen yon amelyorasyon 11 pwen nan 
klasman pèfòmans ane sa a akòz ogmantasyon rapid Pwodui Enteryè Brit Eta a (GSP) ak kwasans revni 
pèsonèl chak moun.” 

